
№326 өкімімен

БЕКІТІЛГЕН
Облыстық және оған теңестірілген соттардың 
оқу бағдарламаларын үйлестіруші туралы


ЕРЕЖЕ

Осы Облыстық және оған теңестірілген соттардың оқу бағдарламаларын үйлестіруші туралы ереже (бұдан әрі – Ереже) оқу іс-шараларын тиімді ұйымдастыру және судьяларға сот төрелігін жүзеге асыруға практикалық көмек көрсету мақсатында «Қазақстан Республикасының сот жүйесі мен судьяларының мәртебесі туралы» Қазақстан Республикасының 2000 жылғы            25 желтоқсандағы Конституциялық заңына және сот оқуы саласындағы басқа да актілерге сәйкес әзірленді.
1. Жалпы ережелер
1. Облыстық және оған теңестірілген соттардың оқу бағдарламаларын үйлестіруші (бұдан әрі – оқу бағдарламаларын үйлестіруші)судьялардың және сот жүйесі қызметкерлерінің біліктілігін арттыруға бағытталған оқу іс-шараларын ұйымдастыру және өткізуді қамтамасыз ететін облыстық және оған теңестірілген соттың (бұдан әрі – облыстық соттың) судьясы  болып табылады.

2. Оқу бағдарламаларын үйлестірушіні облыстық сот төрағасының өкіміментағайындайды.

3. Оқу бағдарламаларын үйлестіруші өзінің қызметінде осы Ережені және сот оқуы саласындағы өзге де актілерді басшылыққа алады.

2. Облыстық соттың оқу бағдарламаларын үйлестірушінің міндеттері
4.  Облыстық соттың оқу бағдарламаларын үйлестірушінің қызметі 2012 – 2016 жылдарға арналған Қазақстан Республикасының сот оқуы стратегиясына сәйкес судьялардың және сот жүйесі қызметкерлерінің біліктілігін үздіксіз арттыруды қамтамасыз етуге бағытталған.

5. Оқу бағдарламаларын үйлестіруші қызметінің негізгі міндеті  судьялардың оқуға қажеттілігін талдауды және соттардың құқық қолдану практикасын негізге ала отырып, оқудың басымды нысандары мен әдістерін анықтау болып табылады.

3. Оқу бағдарламаларын үйлестірушінің қызметі

6. Оқу бағдарламаларын үйлестіруші:

- сауалнама өткізу арқылы судьялардың және сот жүйесі қызметкерлерінің оқуға қажеттілігін зерделейді;

- облыстық сот оқу орталығының жартыжылдық жұмыс жоспарын әзірлеп (қылмыстық,  азаматтық, әкімшілік істер жөніндегі сот алқаларының төрағаларымен келісе отырып), облыстық соттың төрағасына бекітуге ұсынады;
- Жоғарғы Сот және облыстық сот өткізетін семинарлардың, ғылыми-практикалық конференциялардың, дөңгелек үстелдердің бағдарламаларының тақырыптарын әзірлеуге қатысады;

- аудандық, облыстық және оған теңестірілген соттар судьяларының жоғары тұрған соттарда тағылымдамадан өтуге және Қазақстан Республикасы Президентінің жанындағы Мемлекеттік басқару академиясының Сот төрелігі институтында (бұдан әрі – Сот төрелігі институты) біліктілікті арттыру курстарында оқуға қажеттілікті зерделейді;
- облыстық соттарда үш жылға дейін жұмыс өтілі бар судьяларға тағылымдама өтуіне әдістемелік көмекті жүзеге асырады;

- судьялардың өздігінен білім алуына, жеке жоспарды құруына және тақырып бойынша материалдарды ұсынуына әдістемелік көмекті жүзеге асырады;

- соның ішінде интерактивті әдістерді қолдана отырып және тәжірибелі судьяларды тарту арқылы жаңадан тағайындалған судьялар үшін семинарларды, дөңгелек үстелдерді, тренингтерді, судьялар үшін модельдік сот ісін жүргізуді ұйымдастыруды және өткізуді жүзеге асырады;

- қажеттілікті зерттейді және сот жұмысының дағдыларына машықтануда практикалық көмек көрсету жөніндегі жас судьяларға тәлімгерлерді бекітуді қамтамасыз етеді;

- Сот төрелігі институтында және басқа да білім беру іс-шараларында біліктілікті арттыру курстарындағы оқуға дейін және оқудан кейін судьялардың сот актілері сапасының деректеріне  салыстырмалы талдауды жүзеге асырады;

- судьяларға және сот жүйесіндегі қызметкерлерге қашықтықтан оқыту технологиясының бағдарламаларына қол жеткізуді қамтамасыз етеді;

- сот оқуы мәселелері бойынша Жоғарғы Сотпен, Сот төрелігі институтымен, Қазақстан Республикасының Судьялар одағымен және олардың филиалдарымен өзара әрекеттеседі;

- білім беру іс шараларына белсенді атсалысқандары үшін судьяларды көтермелеу туралы ұсыныстарды облыстық соттың төрағасына енгізеді;

- Жоғарғы Сотқа жыл қорытындылары бойынша атқарылған жұмыс туралы есепті ұсынады.
4. Қорытынды ережелер
8. Оқу бағдарламарын үйлестіруші судьялық этика жөніндегі Сот жюриі комиссияларының немесе басқа жұмыс топтарының және облыстық және оған теңестірілген соттар комиссияларының құрамына кірмеуі, өзге де қоғамдық жұмыстарға тартылмауы тиіс. 

9. Оқу бағдарламаларын үйлестірушілерге оларға жүктелген міндеттерді орындау бойынша  тиімді жұмыс істеу үшін облыстық кеңсе қызметкерлері арасынан көмекшілер беріледі.

_______________________

